Noites en vela

Avós, como levastes convosco tanta dor?… Frase que escoito todos os días, e noites… Noites… Eu era quen iluminaba o inocente riso da pequena Mariña… Recordo, cando eu aínda brillaba no medio da escuridade, a única capaz de poñer luz naquelas ceas que carecían de alimento… Mais ninguén dábase de conta das noites chorando… Aquelas pingas que derramaba continuamente para coidar de aquel pequeno fogar… Bágoas, que deixaban constancia do dura que estaba sendo aquela época, onde miraba cousas que se asemellaban a min, pero non podía crer que tivesen que ver comigo… Bombas, armas, fogo…

Pode que estea feliz de estar morta. De que xamais me volvan a necesitar, de non ter que coidar máis a pequena Mariña. Xa que sei que aquel sopro que me apagou, non foi o último… Apagaron a miña chama como vela e agora xa non derramarei ningunha pinga máis… A guerra rematou.

